«Татарстан Республикасында янгыннан ирекле саклау турында»
Татарстан Республикасы Законының
4 һәм 11 статьяларына үзгәрешләр кертү хакында»

Татарстан Республикасы закон проектына

АҢЛАТМА

«Татарстан Республикасында янгыннан ирекле саклау турында» Татарстан Республикасы Законының 4 һәм 11 статьяларына үзгәрешләр кертү хакында» Татарстан Республикасы закон проекты Татарстан Республикасының норматив хокукый базасын федераль законнардагы үзгәрешләргә туры китерү максатыннан эшләнгән.
«Янгыннан ирекле саклау турында» Федераль законга үзгәрешләр кертү хакында» 2017 елның 22 февралендәге 21-ФЗ номерлы Федераль закон  (алга таба – Федераль закон) нигезендә  «Янгыннан ирекле саклау турында» 2011 елның 6 маендагы 100-ФЗ номерлы Федераль законга янгыннан ирекле саклау буенча иҗтимагый берләшмәләрне булдыру һәм аларның эшчәнлеген гамәлгә ашыру вакытындагы  иҗтимагый мөнәсәбәтләрне хокукый җайга салуны камилләштерүгә юнәлдерелгән үзгәрешләр кертелде.
Аерым алганда, башкарма хакимият органнары һәм җирле үзидарә органнары тарафыннан күздә тотыла торган хокукый һәм социаль яклау чаралары системасы Федераль закон белән янгыннан ирекле саклау хезмәткәрләренә дә кагыла.
Федераль закондагы үзгәрешләрне исәпкә алып «Татарстан Республикасында янгыннан ирекле саклау турында» 2011 елның 1 августындагы 48-ТРЗ номерлы Татарстан Республикасы Законына тиешле үзгәрешләр кертү тәкъдим ителә.

